PLEF DI S. MARTIN VESCUL
RUALP E VAL
33022 CJARGNE

La Vita Cattolica
UDIN

Objectum: de coecitate culpabili et de melitia invescrata non nullorum
presbyterorum quos sanctus inlgus habet

Riverit sar Diretor,
grassis cetant pe “precisazion sui scrits di Toni
Beline” 1a ch’al a cirtit di fa capi a cualchidun che ogni scrit, scomencant de
Peraule di Diu ju fint ai sgorbios dal frutin di scuele, al va let secont il “gjenar
leterari”, ven a stai bisugne cjala no tant ce ch’a si dis ma ce che si viil di. Ma o
crot che al seti timp pierdt.

Se un nol viil, nol rivara mai a capile.

Lui mi a dit un viag¢ di no jessi tant saurit o sarcastic, che tancj a restin
scandulicags. O pensi che chel che al € libar dentri al rive a viodi lis robis libaris
e chel che al ¢ inturticat dentrivie al ingredee su dut.

Mi displas pero che i nestris predis no vedin chel "humor", che
baronade, che ghenghe che permet di trata lis robis seriis cence che la religjon a
deventi un funeral. O crot che tancj no vegnin atri parce che o sin boins di prea e
di pati ma no di ridi e gjoldi cuant che al e di ridi e gjoldi. Une religjon serie no
vil di che la int e a di jessi inrochide. E se intune funzion il predi s'incopede e al
bute ju un cjandelir, ducj si metin a ridi, cence par chest che la funzion a deventi
un manicomio.

Il plevan di Circuvint chest lu veve capit benon. Al é stat serio in dute la
so vite di predi ma no par chel nol a fat di mancul di ridi. Invezit tancj di n6 no
ridin ma no sin serios istes.

Par chel che al riguarde la Vite Catoliche mi displasares che cualchidun
al pierdes la fede o al las danat par colpe mé. Par la cual che nol stedi a vé
fastidis par me. Ch’al publichi dute robe "serie". Jo il sior Santul lu fasarai
cognossi cun atrits miecs e cence comprometi la dignitat e la "linie" di un
gjornal che al viil jessi vif ma ancje catolic.

Mandi.

Rualp, 4 di lui 1976

pre Antoni Beline, plevan



